
Тадқиқотнинг мақсади. Тадқиқотнинг мақсади темир йўл транспорти  

корхоналарида асосий фаолият харажатлари ҳисобини такомиллаштириш 

бўйича таклиф ва тавсиялар ишлаб чиқишдан иборатдир. 

Тадқиқотнинг вазифалари: 

- темир йўл транспортининг ўзига хос хусусиятлари ва уларнинг 

асосий фаолият харажатлари ҳисобини ташкил қилишга таъсирини очиб 

бериш; 

- темир йўл транспорти асосий фаолият харажатларининг таркиби ва 

уларни ҳисобга олишнинг услубий, ташкилий ва техник жихатларини тадқиқ 

қилиш; 

- харажатларни тақсимлаш ва бажарилган хизматлар таннархини 

калкуляция қилиш амалиётини тахлил қилиш; 

- асосий фаолият харажатларини такомиллаштиришнинг асосий 

йўналишларини белгилаш; 

- асосий ишлаб чиқариш ёрдамчи ва умумишлаб чиқаришлар  

харажатлари таркиби хамда уларни сақлаш ва ишлатиш харажатларини 

аниқлаштириш; 

- ишлаб чиқаришдаги браклар ҳисобини такомиллаштириш бўйича 

таклифлар бериш; 

- асосий фаолият харажатларини бўлим ва бўлинмалар бўйича 

ҳисобга олиш методикасини тавсия қилиш; 

- бўлим ва хўжаликлар фаолияти  харажатларини умумлаштирувчи 

ҳисобот шаклларини ишлаб чиқиш; 

- харажатларни самарали бошқариш учун зарур маълумотларни 

шакллантирувчи счётлар тизимини тавсия қилиш. 

